
ప్రసిడెన్సిఁబాలించు ప్రభులువిల్లింగ్డను

          ప్రభృతుల పరిచితి పరఁగుటకును 

రాజులతో, మహారాజులతోడ స్నే

          హప్రసంగానంద మమరుటకును 

వేమవరాన్వయ రామదాససుధీంద్రు

          గౌరవప్రేమముల్ గాంచుటకును 



రాజ్ఞితోఁదత్సహోదరప్రముఖకార్య 

సచివ పరిజనములతోడ శ్లాఘ్యనగర 

చిత్రములఁగాంచి పురినెమ్మిఁ జేరుటకును

హేతువగుదేవి నృపు నిత్య మేలుఁగాత





56. సికిందరాబాదునగరవైశ్యవరేణ్యులు శ్రీరాజావారిని తగువిధముల గౌరవించుట 




శ్రీ సికిందరబాదు సెంటరుస్టేషను

          నందు "ట్రయిన్ డిగ్గి” రన్నయంత 

రత్నాకరుఁ గుబేరుఁ బ్రతిసేయవచ్చు నై

          శ్వర్యనిధుల్ పురీవైశ్యమణులు 

మేలుమోటరుల, బగ్గేలనెదుర్కొని

          పుష్పదామముల నామోదమొసఁగి 

మంగళతూర్యముల్ మహినిండమ్రోయ నూ

         రేగింపుటుత్సవ మెలమిఁదీర్చి 



ఇద్దవిభవాఢ్యుఁడగు జగదీశుహర్మ్య 

రాజమందుంచి యే నరరాజమౌళి 

నర్హ గౌరవములఁ దన్పిరట్టినాగ 

నృపవరు, నుతింపఁదగు, రామకృష్ణరాయ!

